
Foreword

The papers compiled in these e-proceedings are papers presented online at Technology,
Science, Social Sciences and Humanities International Conference 2022 (TeSSHI 2022) held on
30 June 2022 at Universiti Teknologi MARA (UiTM) Cawangan Kedah, Kedah, Malaysia. With
the theme, Reengineering Knowledge and Creativity for Global Excellence, the conference
has brought together presenters of diverse background who shared their conceptual and
empirical papers in broad areas that are subsumed under the fields of Technology, Science,
Social Sciences and Humanities. These e-proceedings comprise current researches that were
undertaken with the rigorous endeavour of knowledge enhancement to ensure that the world of
academia will continue to flourish. It is thus hoped that readers will significantly benefit from

knowledge contained in these proceedings.

TeSSHI 2022 and these e-proceedings would not have been possible without the great efforts
from the presenters, and the generous support from the TeSSHI 2022 committee members and
the Rector of UiTM Cawangan Kedah, Prof. Dr. Mohamad Abdullah Hemdi. A heartfelt gratitude
is extended to all involved. It is hoped that these e-proceedings will be an impetus to stimulate

futher studies and research that benefit the society at large.

ABSTRAK

Kajian ini bertujuan untuk membantu pelajar mengatasi masalah kesalahan umum yang sering
dilakukan oleh pelajar semasa menjawab soalan peperiksaan Sains Kejuruteraan. Sampel kajian
melibatkan seramai 100 orang pelajar semester 1 Politeknik Seberang Perai. Kaedah yang
dilaksanakan adalah dengan memberi tumpuan dan fokus kepada contoh-contoh kesilapan yang
biasa dilakukan oleh pelajar semasa menjawab soalan peperiksaan Sains Kejuruteraan. Tinjauan
awal telah dibuat melalui ujian pra, diikuti dengan dua pengisian program serta diakhiri dengan
menjawab soalan ujian pos. Hasil dapatan menunjukkan ramai pelajar melakukan kesalahan yang
sama semasa menjawab soalan ujian pra seperti semasa pelajar menjawab soalan peperiksaan
Sains Kejuruteraan. Oleh itu, pendekatan berfokus diperkenalkan kepada pelajar sebagai satu cara
untuk mengatasi masalah kesalahan sering yang dihadapi pelajar terutama dalam menjawab soalan
peperiksaan Sains Kejuruteraan. Kajian juga dijalankan berdasarkan pendekatan berfokus yang
diperkenalkan dan mendapati penguasaan kemahiran pelajar dalam menjawab soalan semakin
memuaskan jika dibandingkan dengan sebelumnya. Pelajar tersebut lebih menunjukkan sikap positif
dengan menunjukkan pembelajaran aktif untuk menguasai kemahiran menyelesaikan masalah dan
mempunyai keyakinan diri dalam aktiviti pengajaran dan pembelajaran di kelas bagi mencapai
keputusan yang cemerlang dalam subjek Sains Kejuruteraan.

Kata kunci: kesalahan umum, soalan, Sains Kejuruteraan, pelajar politeknik

PENDAHULUAN

Sains merupakan satu bidang yang amat penting dalam pembelajaran di semua peringkat
sekolah dan institut pengajian tinggi seperti politeknik dan universiti. Kursus Sains Kejuruteraan
merupakan subjek yang wajib diambil oleh pelajar Diploma Kejuruteraan Semester Satu di Politeknik
Seberang Perai. Terdapat enam topik dalam Kursus Sains Kejuruteraan di mana ia mengambil masa
selama 42 jam sepanjang satu semester pembelajaran berlangsung. Pensyarah perlu memberi
penerangan untuk setiap topik yang diajar dengan teliti dari segi konsep dan situasi supaya pelajar
dapat memahami setiap suatu topik itu dengan lebih mendalam. Namun begitu pelajar kerap kali
mengadu kesukaran untuk memahami topik-topik tertentu dan menyelesaikan soalan latihan yang
diberi. Ini kerana mereka agak lambat dan memerlukan masa yang lebih untuk menguasai apa yang

diajari. Ini mungkin kerana kemasukan pelajar ke politeknik adalah terdiri daripada pelajar-pelajar
yang sederhana pencapaiannya dalam Sijil Pelajaran Malaysia (SPM) berbanding kemasukan
pelajar ke universiti. Kesannya di dapati pelajar kurang mendapat markah semasa peperiksaan dan
ia amat merugikan. Jika pelajar-pelajar yang lemah ini dibimbing dan didedahkan dengan teknik
menjawab soalan dengan betul, pensyarah merasakan masalah ini akan dapat diatasi. Masalah
segelintir pelajar yang tidak memberi tumpuan sepenuhnya semasa pensyarah mengajar juga
mempengaruhi masalah kesukaran untuk menjawab soalan latihan, ujian dan peperiksaan yang
mereka hadapi.

Dapatan kajian oleh Raras (2018) mendapati bahawa kebanyakan pelajar tidak menyemak
semula jalan kerja dan jawapan yang diberikan. Ini menyebabkan pelbagai kesalahan dilakukan
oleh para pelajar yang mana dikatakan agak kurang teliti semasa menjawab soalan. Seterusnya,
kajian yang dilakukan oleh Suryanti, Candra & Kristiani (2020) pula menganalisis kesalahan pelajar
dalam menyelesaikan soalan pada tahap aras tinggi. Kajian ini juga menggunakan kaedah sama
yang digunakan oleh Kurnia (2019), Raras (2018) dan Fitni et al. (2020). Suryanti et al. (2020)
menyimpulkan bahawa bagi kesalahan pertama; kesalahan membaca adalah disebabkan oleh
ketidakmampuan pelajar untuk memahami masalah maklumat yang diberikan dalam soalan. Bagi
kesalahan kedua; kesalahan pemahaman soalan adalah disebabkan faktor ketidakfahaman pelajar
mengenai kehendak soalan yang sepatutnya. Kesalahan ketiga pula; kesalahan transformasi adalah
disebabkan oleh ketidakupayaan dalam menghasilkan kaedah yang bersesuaian untuk
menyelesaikan soalan. Seterusnya bagi kesalahan yang keempat; kesalahan kemahiran proses
adalah disebabkan ketidakupayaan untuk menghubungkan jalan kerja dengan betul. Kesalahan
yang terakhir iaitu kesalahan penulisan jawapan adalah disebabkan kesalahan pada jawapan akhir.

Selain itu, Muhammad (2014) pula mendapati bahawa jenis kesalahan yang paling tinggi yang
dilakukan oleh pelajar dalam menyelesaikan masalah matematik adalah masalah penguasaan
konsep. Kesalahan konsep di dalam matematik bermakna penguasaan prinsip yang lemah dari segi
hukum atau rumus dalam mencari penyelesaian di dalam soalan matematik tersebut. Manakala,
Maisurah dan Fadzilawani (2017) pula mendapati bahawa pelajar yang mendapat gred yang agak
rendah semasa mengambil Matematik di peringkat SPM dikatakan kerap melakukan kesalahan
seperti kesalahan pada tanda negatif dan positif, kesalahan pada kaedah yang digunakan, cuai dan
jawapan tidak dipermudahkan. Perkara ini jelas menunjukkan bahawa penguasaan pelajar dalam
konsep matematik secara tidak langsung akan mempengaruhi penguasaan pelajar dalam mata
pelajaran Sains Kejuruteraan. Ini disebabkan kebanyakan soalan Sains Kejuruteraan melibatkan
pengiraan yang memerlukan kefahaman dan penguasaan pelajar dalam konsep matematik untuk
selesaikan soalan yang dikemukakan.

REFLEKSI PENGAJARAN DAN PEMBELAJARAN LALU

Refleksi Kendiri Pensyarah

Hasil pemerhatian yang dijalankan bersama pensyarah kursus terhadap tugasan, keputusan
ujian dan cara pelajar menjawab soalan yang diberikan semasa proses pengajaran dan
pembelajaran (PdP) di dalam kelas, dapat dikenalpasti sebilangan besar pelajar menghadapi
masalah semasa menjawab soalan bagi subjek Sains Kejuruteraan. Berdasarkan latihan yang
diberikan semasa proses pnp di dalam kelas, para pensyarah dapati pelajar kurang mengetahui
cara mendapatkan maklumat yang terdapat dalam soalan ketika menjawab soalan yang menguiji
kemahiran proses sains. Terdapat segelintir pelajar cuba untuk menjawab soalan, tetapi akhirnya
mereka hanya menunggu jawapan daripada pensyarah sahaja walaupun penerangan tentang
soalan telah diberikan. Selain daripada itu, melalui soal jawab pensyarah dengan pelajar, pensyarah
dapati ada di antara mereka tidak memahami kehendak soalan, tidak memahami istilah sains dan
tidak memahami sebahagian tajuk yang telah diajar. Perkongsian pengalaman mengajar oleh
beberapa orang pensyarah lain mengenai teknik yang digunakan didapati kurang berkesan terhadap
pelajar mereka kerana keberkesanannya kurang memuaskan. Kemampuan pelajar untuk
menyelesaikan soalan menggunakan teknik dan kemahiran yang betul ini agak membimbangkan.
Untuk mengatasi masalah ini, pengkaji merasakan bahawa satu kajian tindakan perlu dilaksanakan

untuk meningkatkan tahap pengetahuan dan pemahaman pelajar bagi subjek Sains Kejuruteraan
ini.

Refleksi Kendiri Pelajar

Sembang santai antara pengkaji dengan beberapa orang pelajar daripada beberapa kelas,
mendapati sebilangan pelajar mengadu tidak dapat mengaitkan soalan dengan tajuk yang dipelajari
menyebabkan pelajar sering keliru dalam memilih formula yang tepat dalam menyelesaikan soalan
yang diberi. Selain itu, kesukaran pelajar dalam menguasai kemahiran menjawab soalan dengan
betul juga merupakan penyebab pelajar kehilangan markah dalam penilaian. Semasa membuat
latihan di dalam kelas, pengkaji mendapati pelajar tidak yakin menjawab soalan yang diberi. Hal ini
agak membimbangkan. Pengkaji mencadangkan bengkel yang diberi nama LET'S SCORE
dilaksanakan untuk meningkatkan keberkesanan dalam proses pengajaran dan pembelajaran yang
seterusnya dapat mengatasi masalah kesalahan yang sering yang dihadapi pelajar.

FOKUS KAJIAN

Berdasarkan keputusan ujian pra yang dijalankan, 60 daripada 100 orang pelajar gagal
menjawab dengan cemerlang soalan-soalan iaitu mendapat markah kurang 7/20 markah. Hanya 40
orang pelajar sahaja yang mendapat markah lebih 8/20. Memandangkan hasil ujian yang tidak
memuaskan dan amat membimbangkan ini, maka para pensyarah bersepakat untuk membuat
kajian bagi meningkatkan kemahiran pelajar menjawab soalan. Antara kelemahan pelajar ini
mungkin berpunca daripada beberapa faktor seperti berikut:

i. tidak menguasai kemahiran proses sains dan asas sains.

ii. tidak memahami kaedah pensyarah mengajar

iii. tidak mengetahui kaedah menjawab soalan dengan betul

iv. tidak dapat mengaitkan soalan dengan topik yang telah dipelajari.

Walaupun terdapat banyak faktor yang menyebabkan pelajar-pelajar tidak dapat menjawab
soalan peperiksaan, kajian ini hanya memfokuskan kepada teknik menjawab soalan serta
perkongsian terhadap kesalahan-kesalahan umum yang selalu pelajar lakukan dalam menjawab
soalan latihan, ujian serta peperiksaan.

MATLAMAT KAJIAN
Meningkatkan prestasi pelajar dalam menjawab soalan Sains Kejuruteraan dengan teknik
menjawab yang betul serta perkongsian terhadap kesalahan-kesalahan umum yang sering pelajar
lakukan semasa menjawab soalan latihan, ujian serta peperiksaan.
OBJEKTIF KAJIAN
i. Meningkatkan pengetahuan dan pemahaman pelajar terhadap maklumat yang
terdapat di dalam soalan kemahiran proses sains.
ii. Membantu pelajar menguasai kemahiran belajar dan mengingat kaedah atau teknik
menjawab soalan sains dengan betul.
iii. Meningkatkan peratus lulus pelajar bagi mata pelajaran Sains Kejuruteraan.

KUMPULAN SASARAN

Kajian ini melibatkan 100 orang pelajar semester 1 Politeknik Seberang Pera

PERLAKSANAAN KAJIAN

Tinjauan Masalah

Tinjauan awal terhadap masalah yang dikenal pasti telah dibuat bertujuan untuk memahami

dengan lebih terperinci masalah tersebut. Perincian terhadap masalah tersebut dilihat daripada
aspek berikut:

Pengetahuan sedia ada pelajar memahami maklumat yang terdapat di dalam soalan
melalui temubual.

Latihan menjawab soalan di dalam kelas untuk mengenal pasti masalah yang dihadapi
oleh pelajar semasa menjawab soalan sains.

Latihan intensif bagi mengenalpasti tahap pemahaman pelajar selepas mempelajari
sesuatu topik dalam subjek sains.

Analisis tinjauan masalah

(a) Hasil temubual dengan pelajar

Hasil temubual dengan pelajar kami mendapati sebahagian pelajar tidak dapat mengaitkan
soalan dengan tajuk yang dipelajari, malah ada juga yang tidak menguasai teknik menjawab
soalan, tidak berhati-hati dan tidak teliti ketika membaca soalan dan ada juga yang tidak
berminat menjawab soalan yang diberikan.

(b) Tinjauan buku latihan dan latihan intensif

Kelemahan pelajar dalam menjawab soalan latihan sains juga ditinjau dengan terperinci
melalui buku latihan pelajar. Sebahagian pelajar tidak dapat menjawab soalan latihan yang
diberikan. Selain itu, kelemahan pelajar menjawab soalan dapat dikenalpasti dengan lebih
terperinci melalui latihan intensif yang diberikan dalam tempoh masa tertentu. Latihan
intensif ini menunjukkan pelajar lebih cenderung untuk merujuk atau meniru rakan yang lain
supaya mereka dapat menyiapkan tugasan yang diberikan daripada pensyarah kursus
dalam tempoh yang diberikan.

(c) Tinjauan penilaian pelajar

Kelemahan pelajar menjawab soalan tugasan dapat dikenalpasti dengan lebih terperinci
melalui penilaian yang diberikan seperti kuiz dan ujian dalam tempoh masa tertentu. Markah
yang diperolehi dari penilaian yang diberikan menunjukkan pelajar tidak dapat menjawab
soalan dengan baik kerana tidak memahami kehendak soalan dan kegagalan memahami
konsep yang telah dipelajari.

Berikut adalah antara kesalahan yang sering dilakukan oleh pelajar:

i. tidak memahami kehendak soalan

il. pelajar belum menguasai istilah penting dalam subjek sains seperti membuat
inferens, hipotesis, mengawal pemboleh ubah dan mentafsir data

iii. tidak tahu menggunakan maklumat yang diberikan di dalam soalan sama ada
maklumat dalam bentuk graf, gambarajah dan pernyataan masalah.

Merancang Tindakan

Berdasarkan data-data yang dikumpul daripada tinjauan awal, kami telah melaksanakan

bengkel yang diberi nama LET'S SCORE. Di dalam bengkel tersebut kamu telah merangka dua
aktiviti bagi membantu pelajar mengatasi masalah yang mereka hadapi. Antara aktiviti-aktiviti di
dalam bengkel tersebut ialah:

~282~



Technology, Science, Social Science & Humanities

International Conference 2022

p))

i. Common Mistake — perkongsian tentang contoh-contoh kesalahan yang selalu pelajar
lakukan ketika menjawab soalan Sains Kejuruteraan, serta

ii.  Tracker Marks - pendedahan kepada pelajar cara pemberian markah bagi setiap
soalan yang diberikan.

Selepas selesai kedua-dua aktiviti, pelajar telah dibahagikan kepada beberapa kumpulan
kecil. Setiap kumpulan ditugaskan untuk menyelesaikan beberapa soalan struktur yang sama
konsep seperti soalan peperiksaan sebenar. Seterusnya pelajar bersama ahli kumpulan yang lain
akan berbincang cara untuk menyelesaikan soalan tersebut. Setelah itu, sebelum mengakhiri
program tersebut satu sesi pembentangan hasil kerja pelajar-pelajar secara berkumpulan telah
dijalankan.

Sebelum aktiviti dijalankan pelajar terlebih dahulu diberi satu set soalan ujian pra bagi
memastikan tahap pemahaman pelajar sebelum pelaksanaan bengkel. Sementara itu, ujian pos
juga diberikan selepas selesai perlaksanaan kedua-dua aktiviti di atas. Berikut merupakan carta air
semasa perlaksanaan bengkel.

Pelajar

Ya

Ujian Pra

Common Mistake
& Tracker Matks

Tidak

Latih Tubi

Yal

Cemerlang

v

Rajah 1: Carta alir program
MELAKSANAKAN KAJIAN
Aktiviti 1: Common Mistake
Pensyarah membuat perkongsian contoh-contoh kesalahan yang sering pelajar lakukan

semasa menjawab soalan peperiksaan Sains Kejuruteraan. Pensyarah mengambil masa lebih

kurang 30 minit untuk membuat perkongsian menggunakan ‘power point’ dengan memamerkannya
di skrin layar sewaktu aktiviti dijalankan.

Aktiviti 2: Tracker Marks

Pensyarah fokuskan kepada contoh soalan-soalan peperiksaan yang lepas supaya dapat
membantu pelajar mengenalpasti dan mendapatkan markah berpandukan maklumat yang terdapat
di dalam soalan dengan memaparkan contoh-contoh soalan peperiksaan pada skrin layar.

DAPATAN KAJIAN

Jadual 1 menunjukkan kategori markah yang diperolehi semasa Ujian Pra dan Ujian Pos.
Pencapaian pelajar diukur menggunakan konsep gagal dan lulus. Analisa telah dilaksanakan
berdasarkan Ujian Pra dan Ujian Pos bagi Topik 5 (Pepejal dan bendalir). Dapatan telah dirumuskan

seperti berikut:

Jadual 1: Perbandingan antara Ujian Pra dan Ujian Pos

Ujian Pra Ujian Pos

Markah 0-7 8-20 0-7 8-20
Peratusan 60 40 12 88

Hasil dapatan hanya 40% daripada jumlah pelajar yang lulus manakala 60% gagal dalam
ujian pra. Perkara ini jelas menunjukkan pelajar tidak dapat menguasai asas sains dan kaedah
menjawab soalan dengan betul. Selepas pelajar didedahkan dengan dua bengkel iaitu Common
Mistake merupakan perkongsian dengan pelajar-pelajar tentang contoh-contoh kesilapan yang
paling kerap ketika menjawab soalan sains kejuruteraan dan Tracker Marks merupakan cara
pemberian markah bagi setiap soalan. Hasil dapatan ujian Pasca amat memberangsangkan.

Jadual 2: Skor Min Ujian Pra dan Ujian Pos

Ujian Pelajar Skor Min (u) Sisihan Piawai (c2)
Secara Kumpulan(N)

Pra 25 7.40 3.82
Pos 25 15.80 3.54

Data ujian yang diperolehi juga dianalisis secara statistik menggunakan skor min (), dan
sisihan piawai. Berdasarkan Jadual 2, data skor min dan sisihan piawai untuk ujian Pra adalah 7.40
dan 3.82. Manakala, data skor min dan sisihan piawai untuk ujian Pos adalah 15.80 dan 3.54.
Didapati terdapat perbezaan skor min yang cukup ketara di antara ujian Pra dan ujian Pos iaitu
berlakunya peningkatan skor min sebanyak 8.40 dalam ujian Pos. Ini menunjukkan bahawa bengkel
Common Mistake dan Tracker Marks berupaya meningkatkan skor pencapaian pelajar dalam Topik
5 (Pepejal dan Bendalir).

Perbandingan Skor Pencapaian Ujian Pra dan Ujian Pos

20

1

1
e
O|||I|| I

1 2 3 45 6 7 8 9 10 11 12 13 14 15 16 17 18 19 20 21 22 23 24 25
Kumpulan

(€]

o

Markah

B Ujian Pra m Ujian Pos

Rajah 2: Perbandingan skor pencapaian ujian Pra dan ujian Pos

Rajah 2 menunjukkan perbandingan skor pencapaian pelajar secara berkumpulan dalam ujian
Pra dan ujian Pos. Graf tersebut menunjukkan peningkatan markah pada setiap kumpulan dalam
ujian Pos berbanding ujian Pra. Didapati semua kumpulan telah menunjukkan peningkatkan
pengetahuan, kefahaman dan kemahiran berbanding sebelum ini. Bagi membuktikan para pelajar
benar-benar menguasai asas sains dan kaedah menjawab soalan dengan betul, satu soal-selidik
maklum balas tentang bengkel tersebut telah disediakan seperti Jadual 3 analisis data bagi Pos
Soal Selidik. Hasil dapatan soal selidik tersebut turut menunjukkan 92% dapat meningkatkan
pengetahuan, kefahaman dan kemahiran berbanding sebelum ini.

Jadual 3: Data Pos Soal selidik

Bil ltem Peratus

1  Objektif keseluruhan program tercapai. 93

2 Perancangan dan pelaksanaan program telah dibuat dengan baik. 94

3 Masa yang diperuntukkan untuk program ini adalah sesuai. 86

4  Setiap aktiviti program dapat dilaksanakan dengan baik. 91

5 Suasana dan tempat program yang kondusif dan sesuai. 81

6 Program ini dapat mengenalpasti potensi dan bakat pelajar dalam 92
penyelesaian masalah yang diberi.

7  Program ini dapat meningkatkan pengetahuan, kefahaman dan kemahiran 92
berbanding sebelum ini.

8 Program ini dapat meningkatkan daya keyakinana diri pelajar untuk 90
menghadapi peperiksaan akhir.

9 Program ini harus diadakan lagi pada semester hadapan. 94

10 Pada keseluruhannya, program ini adalah Berjaya dan bermanfaat. 94

Impak dari bengkel yang dianjurkan membuktikan bahawa pelajar dapat menjawab dengan
yakin dan bengkel ini harus diteruskan setiap semester. Penekanan dilaksanakan terhadap soalan
dalam Topik 5 (Pepejal dan Bendalir) yang merangkumi definisi, konsep, penukaran unit dan
pengiraan.

CADANGANPENAMBAHBAIKAN

Cadangan Pencadang

1. Program seperti ini perlu diteruskan dan dilaksanakan di awal semester Pn Koa Chee Hoon
supaya pelajar-pelajar dapat mengaplikasikan kaedah menjawab soalan
dengan betul di sepanjang semester.

2. Program yang melibatkan jumlah pelajar yang ramai dan beraktiviti seperti ini ~ Pn. Salmi
seharusnya dilaksanakan di tempat yang lebih sesuai dan selesa.

3.  Menyediakan buku garis panduan menjawab soalan bertulis Sains En. Ku Adnan
Kejuruteraan mengikut kaedah dan teknik yang betul.

4. Masa untuk program ini perlu diperuntukkan selama dua hari supaya semua Pn. Siti Nur
topik di dalam kursus ini dapat difokuskan. Fadhlina

5. Bilangan pelajar dalam satu kumpulan dihadkan kepada 2 hingga 3 orang Pn. Siti Aishah
sahaja supaya dapat menghasilkan impak yang lebih berkesan.

KESIMPULAN

Secara keseluruhannya, program ini berjalan lancar dan mendapat kerjasama semua pihak.
Dari analisa pasca program mendapati pelajar-pelajar berpuas hati dengan tentatif program yang
diatur dan ianya sangat bermakna dan bermanfaat. Kedua — dua penceramah bagi sesi “Common
Mistake” dan “Tracker Marks” telah berjaya menarik minat pelajar yang hadir dan di pihak pelajar
pula mereka dapat mengenalpasti potensi dan bakat mereka dalam penyelesaian masalah yang
diberi secara berkumpulan. Ini terbukti hasil dari peningkatan markah Ujian pra dan Ujian Pos yang
ketara dari 40% kepada 88% yang mendapat skor markah 8-20. Terdapat perbezaan skor min yang
cukup ketara di antara ujian Pra dan ujian Pos iaitu berlakunya peningkatan skor min sebanyak 8.40
dalam ujian Pos. Ini menunjukkan bahawa bengkel Common Mistake dan Tracker Marks berupaya
meningkatkan skor pencapaian pelajar dalam Topik 5 (Pepejal dan Bendalir).

Data pentaksiran penilaian peperiksaan Akhir sesi Dis 2018 mendapati semua CLO dan PLO
kursus telah tercapai dan data ini merupakan data yang terbaik berbanding sebelum ini. Ini jelas
membuktikan bahawa segala kesalahan umum semasa menjawab soalan Sains Kejuruteraan telah
diperbetulkan dan kaedah serta teknik sebenar untuk menjawab soalan peperiksaan sehingga dapat
memberi jawapan yang tepat dan markah yang tinggi telah berjaya dilaksana.

